
Shri Mangalanayika Ashtakam

ஶ்ரீமங்க³ளநாயிகாஷ்டகம்

அம்பா³மம்பு³ஜதா⁴ரிணீம் ஸுரநுதாமர்தே⁴ந்து³பூ⁴ஷோஜ்ஜ்வலாம்
ஆதா⁴ராதி³ஸமஸ்தபீட²நிலயாமம்போ⁴ஜமத்⁴யஸ்தி²தாம் ।
நித்யம் ஸஜ்ஜநவந்த்³யமாநசரணாம் நீலாலகஶ்ரோணிதாம்
ஶ்ரீமந்மங்க³ளநாயிகாம் ப⁴க³வதீம் தாம்ராதடஸ்தா²ம் ப⁴ஜே ॥ 1॥
ஆத்³யாமாக³மஶாஸ்த்ரரத்நவிநுதாமார்யாம் பராம் தே³வதாம்
ஆநந்தா³ம்பு³தி⁴வாஸிநீம் பரஶிவாமாநந்த³பூர்ணாநநாம் ।
ஆப்³ரஹ்மாதி³ பிபீலிகாந்தஜநநீமாக²ண்டா³லாத்³யர்சிதாம்
ஶ்ரீமந்மங்க³ளநாயிகாம் ப⁴க³வதீம் தாம்ராதடஸ்தா²ம் ப⁴ஜே ॥ 2॥
இந்த்³ராண்யாதி³ஸமஸ்தஶக்திஸஹிதாமிந்தீ³வரஶ்யாமலாம்
இந்த்³ரோபேந்த்³ரவரப்ரதா³மிநநுதாமிஷ்டார்த²ஸித்³தி⁴ப்ரதா³ம் ।
ஈகாராக்ஷரரூபிணீம் கி³ரிஸுதாமீகாரவர்ணாத்மிகாம்
ஶ்ரீமந்மங்க³ளநாயிகாம் ப⁴க³வதீம் தாம்ராதடஸ்தா²ம் ப⁴ஜே ॥ 3॥
உத்³யத்³பா⁴நுஸஹஸ்ரகோடிஸத்³ரு’ஶீம் கேயூரஹாரோஜ்ஜ்வலாம்
ஊர்த்⁴வஸ்வந்மணிமேக²லாம் த்ரிநயநாமூஷ்மாபஹாரோஜ்ஜ்வலாம் ।
ஊஹாபோஹவிவேகவாத்³யநிலயாமூட்⁴யாணபீட²ஸ்தி²தாம்
ஶ்ரீமந்மங்க³ளநாயிகாம் ப⁴க³வதீம் தாம்ராதடஸ்தா²ம் ப⁴ஜே ॥ 4॥
ரு’க்ஷாதீ⁴ஶகலாந்விதாம்ரு’துநுதாம்ரு’த்³‍த்⁴யாதி³ஸம்ஸேவிதாம்
ந்ரு’ணாநாம் பாபவிமோசிநீம் ஶுப⁴கரீம் வ்ரு’த்ராரிஸம்ஸேவிதாம் ।
லிங்கா³ராத⁴நதத்பராம் ப⁴யஹாராம் க்லீங்காரபீட²ஸ்தி²தாம்
ஶ்ரீமந்மங்க³ளநாயிகாம் ப⁴க³வதீம் தாம்ராதடஸ்தா²ம் ப⁴ஜே ॥ 5॥
ஏந:கூடவிநாஶிநீம் விதி⁴நுதாமேணாங்கசூட³ப்ரியாம்
ஏலாசம்பகபுஷ்பக³ந்தி⁴சிகுராமேகாதபத்ரோஜ்வலாம் ।
ஐகாராம்பு³ஜபீட²மத்⁴யநிலயாமைந்த்³ராதி³லோகப்ரதா³ம்
ஶ்ரீமந்மங்க³ளநாயிகாம் ப⁴க³வதீம் தாம்ராதடஸ்தா²ம் ப⁴ஜே ॥ 6॥

ஓகை⁴ரப்ஸரஸாம் ஸதா³ பரிவ்ரு’தாமோக⁴த்ரயாராதி⁴தாம்
ஓஜோவர்த்³த⁴நதத்பராம் ஶிவபராமோங்காரமந்த்ரோஜ்ஜ்வலாம் ।
ஔதா³ர்யாகரபாத³பத்³மயுக³ளாமௌத்ஸுக்²யதா³த்ரீம் பராம்
ஶ்ரீமந்மங்க³ளநாயிகாம் ப⁴க³வதீம் தாம்ராதடஸ்தா²ம் ப⁴ஜே ॥ 7॥
அர்காம்போ⁴ருஹவைரிவஹ்நிநயநாமக்ஷீணஸௌபா⁴க்³யதா³ம்
அங்கா³கல்பிதரத்நபூ⁴ஷணயுதாமண்டௌ³க⁴ஸம்ஸேவிதாம் ।
ஆஜ்ஞாசக்ரநிவாஸிநீம் ஜ²லஜ²லந்மஞ்ஜீரபாதா³ம்பு³ஜாம்
ஶ்ரீமந்மங்க³ளநாயிகாம் ப⁴க³வதீம் தாம்ராதடஸ்தா²ம் ப⁴ஜே ॥ 8॥
ஶ்ரீமங்க³ளாம்பா³ பரதை³வதம் ந:ஶ்ரீமங்க³ளாம்பா³ பரம் த⁴நம் ந: ।
ஶ்ரீமங்க³ளாம்பா³குலதை³வதம் ந:ஶ்ரீமங்க³ளாம்பா³ பரமா க³திர்ந: ॥
அஜ்ஞாநிநா மயா தோ³ஷாநஶேஷாந்விஹிதாந்ஶிவே ।
க்ஷமஸ்வ த்வம் க்ஷமஸ்வ த்வம் ஶைலராஜஸுதேऽம்பி³கே ॥
யத்ரைவ யத்ரைவ மநோ மதீ³யம் தத்ரைவ தத்ரைவ தவ ஸ்வரூபம் ।
யத்ரைவ யத்ரைவ ஶிரோ மதீ³யம் தத்ரைவ தத்ரைவ பத³த்³வயம் தே ॥
இதி ஶ்ரீமங்க³ளநாயிகாஷ்டகம் ஸம்பூர்ணம் ।
Goddess Sri Mangalambal Temple is at

Palamadai,Tirunelveli. Sri Neelakanda

Dikshithar Adhisthanam is at Palamadai

(Neelakanda samudram) which is a small village

in TirunelveIi, A Saint (Name Unknown) 4th

generation of Sri Neelakanda Dikshithar, has

composed this Ashtakam upon Goddess Mangalambal.

